
løgtingsmáli nr. 47/2022: Uppskot til løgtingsfíggjarlóg fyri fíggjarárið 2023 

 

Landsstýrismaðurin í fíggjarmálum, Ruth Vang, hevur lagt málið fram 14. februar 2023, og eftir 1. 

viðgerð 16. februar 2023 er tað beint Fíggjarnevndini. 

 

Nevndin hevur viðgjørt málið á fundi tann 22. og 23. februar og 1., 2., 8., 9., 10., 15., 16., 20., 22. og 

23. mars 2023.  

 

Undir viðgerðini hevur nevndin havt fund við Samrit, Reyða Kross Føroya, Títt Rúm – Bláa Kross 

Føroya, Ítróttasamband Føroya, Grunnin - Mentanarhús í Klaksvík, Vestmanna kommunu, MEGD, 

Runavíkar kommunu, Sinnisbata, Alzheimerfelagið, ADHD-felagið, Búskaparráðið, Open Doors 

Føroyar og OM Føroyar, landsstýrismannin í fiskivinnu- og samferðslumálum, Dennis Holm, saman 

við ávikavist VØRN, Havstovuni, Landsverki og Strandfaraskipum Landsins, landsstýrismannin í 

umhvørvismálum, Ingilín D. Strøm, saman við Umhvørvisstovuni, landsstýrismannin í barna- og 

útbúgvingarmálum, Djóna N. Joensen, saman við ávikavist Undirvísingarstýrinum og 

Musikkskúlanum, landsstýrismannin í heilsumálum, Margit Stórá, saman við Sjúkrahúsverkinum, 

landsstýrismannin í uttanríkis- og vinnumálum, Høgna Hoydal, saman við Búnaðarstovuni, løgmann, 

Aksel V. Johannesen, sum í løtuni eisini umsitur lógarmál, saman við Útlendingastovuni, 

landsstýrismannin í almanna- og mentamálum, Sirið Stenberg, saman við ávikavist 

Almannaverkinum, Mentanargrunni landsins og Tjóðsavninum, løgtingsformannin, Bjørt Samuelsen 

og landsstýrismannin í fíggjarmálum, Ruth Vang, saman við ávikavist TAKS og Talgildu Føroyum. 

 

Ein samd nevnd tekur við einum broytingaruppskoti undir við málinum, men hevur ymiskar 

viðmerkingar. 

 

Ein samd nevnd hevur hesar viðmerkingar: 

 

Fyrst í november 2022 varð løgtingsval útskrivað at verða tann 8. desember 2022. Tann 22. desember 

2022 tók nýggj samgonga við. Orsakað av vali í úrtíð hevði Løgtingið undan hesum samtykt eina 

bráðfeingis játtanarlóg fyri 2023, løgtingslóg nr. 145 frá 15. november 2022 (lm. 37/2022). 

 

Við bráðfeingis játtanarlógini fekk landsstýrið heimild at føra landshúsarhaldið víðari til 

løgtingsfíggjarlóg fyri 2023 er samtykt. Inntøkur og útreiðslur skulu sambært galdandi siðvenju 

haldast á umleið sama støði sum í játtanarlógunum fyri 2022, tó við hóskandi afturhaldni við 

útreiðsluatgerðum. Fyri inntøkujáttanir verða beinleiðis og óbeinleiðis skattir, t.e. avgjøld og 

lógarkravd gjøld, uppkravd eftir galdandi lógum. Felags fyri øll játtanarsløg er, at vanligt virksemi 

heldur fram í neyðugan mun, og at eingi nýggj tiltøk mugu setast í verk. 

 



2 / 21 

 

Seinni vórðu eisini løgd fyri Løgtingið uppskot til broyting í bráðfeingis játtanarlógini, lm. 42/2022 

og lm. 48/2022 (ávikavist løgtingslóg nr. 25 frá 27. februar 2023 og løgtingslóg nr. 16 frá 16. februar 

2023). Tað varð gjørt fyri at hava møguleika at loysa ávís átrokandi mál, sum illa kundu bíða. 

 

Hetta fíggjarlógaruppskotið varð lagt fram 14. februar 2023 og eftir 1. viðgerð 16. februar 2023 varð 

tað beint í Fíggjarnevndina. Nevndin var á einum máli um, at tað hevði skund at fáa samtykt eina 

fíggjarlóg fyri fíggjarárið, m.a. so at almennu stovnarnir fáa rásarúm at leggja vanliga virksemið til 

rættis, tað ið eftir er av árinum. Nevndin setti sær tí sum mál at fáa uppskotið samtykt fyri páskir, og 

varð arbeiðið í nevndini síðan lagt til rættis hesum samsvarandi. 

 

Undanfarna samgonga legði í september 2022 fram fíggjarlógaruppskot fyri 2023 (lm. 14/2022), men 

av tí at val varð útskrivað, fall uppskotið burtur. Bulurin í fyriliggjandi uppskoti er 

fíggjarlógaruppskotið hjá undanfarnu samgongu, men við broytingum, tillagingum og raðfestingum. 

 

Í mun til fíggjarlógaruppskotið hjá undanfarnu samgongu er í hesum uppskotinum millum annað 

gjørd tann broyting, at avsetingin til lønarframskriving í samband við sáttmálasamráðingar er hækkað 

úr 2,24% til 3,86%. Henda øking er í samsvari við teir sáttmálar, ið higartil eru gjørdir á almenna 

arbeiðsmarknaðinum. 

 

Annars eru raðfestingar og átøk gjørd í fíggjarlógaruppskotinum millum annað til: 

 

- Flokslæraraskipan 

- Heim fyri seinheilaskadd 

- Fleiri frítíðartilboð til millum annað børn við autismu 

- Bráðfeingis sálarliga hjálp (læknavaktin) 

- Fleiri serlæknar  

- Dialysueind í Suðuroy 

- At fyrireika endurnýggjan av strandferðsluflotanum 

- Kravfesting av nýggjari talgildari heilsuskipan 

- Lækking av ríkisveitingini 

- Sendistovu í USA 

- Óhefta orkuvegleiðing 

- Grønt orkuskifti í almennum bygningum 

- Yvirtøku av loftrúminum 

- Eygleiðaraskipan hjá Vørn 

 

Yvirskipaðar avbjóðingar í búskapinum 

 

Búskaparráðið hevur fleiri ferðir seinastu árini og so seint sum í nýggjastu frágreiðing sínari í februar 

2023 víst á, at vit hava avbjóðingar, um vælferðarsamfelagið skal tryggjast nú og frameftir. Hesar 

avbjóðingar koma millum annað av broyttari aldurssamanseting, trot á arbeiðsmegi og vantandi 

avlopi á fíggjarlógini í góðum tíðum. 

 

Nevndin er samd um, at neyðugt er at halda aftur í útreiðslum landsins, seta í verk nýskipanir og hava 

avlop, soleiðis at lagt verður til síðis í góðum tíðum. Nevndin heitir tí á landsstýrið um at hava hesi 

viðurskifti í huga í sambandi við komandi fíggjarlógir, so at vit sum samfelag verða betur før fyri at 

møta framtíðar avbjóðingum. 

 

Innihaldið í uppskotinum 

 

Nevndin hevur, eins og undanfarin ár fingið fitt av umbønum um fíggjarligan stuðul frá ymiskum 

sjálvbodnum og privatum felagsskapum. Nevndin ásannar, at hesir felagsskapir, hvør sær, gera eitt 

megnar arbeiði, og peningur játtaður til hesar felagsskapir ger góðan mun fyri tey, ið ávísi 

felagsskapurin roynir at hjálpa. Samstundis eru nakrir felagsskapir á fíggjarlógini frammanundan og 

verða stundum raðfestir av avvarðandi landsstýrisfólki. Nevndin heitir á landsstýrið um at seta út í 

kortið, eftir hvørjum leisti sjálvbodnu felagsskapirnir skulu stuðlast í framtíðini. 

 

Nevndin hevur valt at gera smávegis umraðfestingar í uppskoti landsstýrismansins. Av 

raðfestingum nevndarinnar kunnu nevnast: 

 

- Taluvenjing í samband við endur- og viðlíkahaldsvenjing 

- Demenssamskiparar 

- Títt rúm – Blái Krossur Føroya 

- Klimaviðgerð til gikta- og psoriasissjúklingar 

- Musikkskúlin 

- Farstøð á Syðradali 

- Barnabøkur 

- Undirvísing í føroyskum sum annaðmál 

- MEGD 

- Verkætlanin Ovasavn í Nólsoy 

- Neyð- og menningarhjálp 

- Stuðul til umhvørvisátøk 

- Átrokandi ábøtur á Suðuroyar sjúkrahúsi 

- Ventilatiónsskipan á Tekniska Skúla í Klaksvík 

- Mentanarhúsið í Klaksvík 

- Fyrireiking av verkætlanini tunnil til Tjørnuvíkar 

- Ferðsluátøk í Vágum 

- Funningsfjarðarvegurin 

- Ítróttasamband Føroya 

 

Á játtanini 5.38.1.14. Havnir (Løgujáttan), ger nevndin ta raðfesting, at peningur skal nýtast av 

játtanini til at gera farstøð á Syðradali í 2023. 

 

Viðvíkjandi útbygging av Klaksvíkar sjúkrahúsi hevur nevndin fingið upplýst, at arbeiðið at fyrireika 

umbygging/umvæling av starvsfólkabygninginum er komið so væl áleiðis, at verklagslóg kann verða 

gjørd í heyst. 

 

Í hesum sambandi heitir nevndin á landsstýrismannin í heilsumálum um at taka ætlanina um 

móttøkuna til sjúkratænastu, sum er lýst í støðulýsingini  í heildarætlanini fyri sjúkrahúsverkið á vári 

2022, við í verkætlanina. 

 

Nevndin heitir eisini á landsstýrismannin um at taka støðulýsingina av viðlíkahaldinum í 

heildarætlanini fyri sjúkrahúsverkið til viðgerðar. 

Nevndin hevur tikið undir við uppskotinum til broytingaruppskot frá landsstýrinum til nevndina, sum 

tí er tikið við í broytingaruppskot nevndarinnar í málinum. 

 

Í hesum sambandi tekur nevndin eisini undir við teirri í broytingaruppskoti landsstýrisins umbidnu 

víðkanini av tekstinum til høvuðskontu 2.37.6.11. Partabrøv, ymsi viðurskifti (Stuðulsj.), soleiðis at 

útreiðslur av søluni av partabrøvum landsins í P/F Smyril Line til ráðgeving og annað kunnu verða 

frádrignar søluupphæddini. 

 

Við broytingaruppskoti nevndarinnar verður avlopið á fíggjarlógini knappar 144 mió. kr. Í 

uppskotinum hjá landsstýrismanninum er avlopið 141 mió. kr. 

 

Tað er gott og ein fyrimunur, at tað er ein samd nevnd, sum leggur fram álit, ásannandi at tað er við 

samstarvi, hóast ikki samd um alt, at ein kemur longst. Tað er gott fyri álitið á politisku skipanina og 

støðufestið í samfelagnum. 

 

Beinir Johannesen hevur harumframt hesar viðmerkingar: 

 

Tá fíggjarlógaruppskotið bleiv borið tinginum í heyst, var í somu atløgu uppskot um ein skattalætta 

og øktan barnafrádrátt latin tinginum. Skattalættin skuldi lætta um hjá lønmóttakarum, og eisini 

skuldi tað loysa seg betur at taka eitt eyka tak á arbeiðsmarknaðinum, uttan at verða revsaður í 

skatti. Barnafrádrátturin skuldi økjast, so man gav familjum størri fíggjarligt rásarúm, ið er tiltrongt.  

 

Sum støðan í Føroyum er í dag, er gerandisdagurin nógv merktur av príshækkingum av alskyns 

slagi. Hetta merkist hjá borgarum, og tí er eisini tørvur á einum lætta, so man hjálpir teimum, ið eru 

fíggjarliga sperd.  

 

Tí var - og er - tað eitt vónbrot, at hesir fíggjarligu lættar ikki blivu raðfestir til hetta 

fíggjarlógaruppskotið, tí tørvurin er stórur, og er hann júst nú. Uppskotini um skattalætta og øktan 

barnafrádrátt fyriliggja longu sum er, og tillagingar kunnu gerast, um ein ynskir tað. Tað er sostatt 

ongin undanførsla, ikki at hava hesi við nú, tí tíðin ikki var til tað.  

 

Tað er gott, at man hevur veitt ein hjálparpakka, ið hjálpir teimum harðast raktu her og nú, eins og 

undanfarna samgonga gjørdi, men stórur tørvur er á, at vit veita varandi fíggjarligar lættar yvir 

skattin, og er tørvurin her nú. 

 

Magnus Rasmussen hevur harumframt hesar viðmerkingar: 

 

Samgongan hevur sett sær fyri at skerja ríkisveitingina tilsamans við 100 mió. kr. næstu fýra árini 

og merkir hetta, at í løgtingsfíggjarlógini fyri fíggjarárið 2023 verður ríkisveitingin skerd við 25 

mió. kr. 

 

Tað undrar, at ríkisveitingin verður skerd og serliga hetta, at virðisskapandi tiltøk ikki verða sett í 

verk, soleiðis at fyllast kann í aftur fyri hesa vantandi inntøku. 

 

Neyðugt er við virðisskapandi tiltøkum, soleiðis at vaksast kann um samfelagsbúskapin, men hesi 

tiltøk eru trupul at fáa eyga á hjá hesi samgonguni. Tað undrar, tí hetta er serliga umráðandi fyri, at 

vit sum samfelag skulu mennast og eisini standa okkum móti øllum avbjóðingum, sum vit vita eru 

og fara at koma. 

Undanfarna samgonga setti á skrá Vakstrarforum, sum kom við nógvum tilmælum, sum góvu eitt 

boð uppá, hvussu vit í Føroyum -  við virðisskapandi tiltøkum  - kunnu styrkja føroyska búskapin. Í 

hesum tilfari er nógv gott, sum samgongan átti at tikið til sín og sett bæði á skrá og í verk. 

 

Gamaní ætlar samgongan at krevja nakrar 100 mió. kr. í gjøldum frá fiski- og alivinnuni fyri á tann 

hátt at fáa fleiri pengar í landskassan. Men hetta er alt annað enn virðisskapandi, og kann tí ikki á 

nakran hátt javnsetast við virðisskapandi tiltøk. 

 

Tað, sum vit hava brúk fyri, er størri virðisskapan, og tað er lykilin til størri búskaparvøkstur, sum 

vit hava og fara at hava brúk fyri. 

 

 

Ein samd nevnd mælir til hesar broytingar í uppskotinum: 

 

 

     Útreiðslur Inntøkur 

01.10.1.02 Eftirløn og bíðiløn til løgtingsmenn  
Lógarbundin 

j. 
-500 - 

02. Bíðiløn 

            52. Tilskot til einstaklingar                             -500 tús. kr. 

Bíðiløn fyri januar 2023 er bókað í desembur 2022 (meirnýtsla), og tí kann upphæddin á 3 

mió. kr. í uppskotinum lækka 500 tús. kr. í ár. 

     

01.10.1.03 Løgtingsarbeiði  Rakstrarj. 7.050 - 

22. Eftirlitsuppgávur 

            14. Keyp av vørum og tænastum                                +350 tús. kr. 

Kanningarstjóramálið, sum byrjaði í 2022, kann væntast liðugt í apríl mánaði, og mett 

verður, at hetta fer at kosta stívliga 300 tús. kr. í 2023. 

23. Fyrisiting Løgtingsins 

            11. Lønir v.m.                                                   +500 tús. kr. 

Mettur meirkostnaður í 2023 av rakstri ísbv. nýggju hølini til reingerð og kt-starvsfólk (½ 

ár). 

            15. Keyp av útbúnaði, netto                          +3.000 tús. kr. 

Mett útreiðsla til keyp av skrivstovuútbúnaði v.m. til nýggju skrivstovuhølini til tingmenn. 

            16. Leiga, viðlíkahald og skattur                   +3.200 tús. kr. 

Mett útreiðsla til gerð av túni Løgtingsins ísbv. verkætlanina Havnará (1,75 mió. kr.) 

umframt innrættan og viðlíkahald av leigaðum skrivstovuhølum til tingmenn (1,45 mió. 

kr.). 

     

03.15.1.04 TAKS  Rakstrarj. -350 - 

Játtanin verður lækkað við 350 tús. kr. 

     

03.15.1.07 Føroya gjaldstova  Rakstrarj. -180 - 

Játtanin verður lækkað við 180 tús. kr. 

     

03.15.1.09 Talgildu Føroyar, rakstur  Rakstrarj. -100 - 

Játtanin verður lækkað við 100 tús. kr. 

     

05.38.1.07 Nýggir landsvegir  Løguj. 6.500 - 

1 mió. kr. verða játtaðar til at prosjektera tunnil til Tjørnuvíkar. Fyri at kunna byrja eina 

tunnilsverkætlan í Tjørnuvík í 2024 verður mett, at tað kostar á leið hesa upphædd hjá 

Landsverki at prosjektera verkætlanina til eitt støði, har hon er búgvin til, at Tunnilstoymið 

hjá Landsverki kann fara í gongd við at fremja arbeiðið. 

2 mió. kr. verða játtaðar til verkætlanina Funningsfjarðarvegin. Sambært Landsverki eru 

brúktar umleið 10,5 mió. kr. til arbeiðið í 2021 og 2022. Arbeiðið er nú komið so mikið 

áleiðis, at vegurin er dagførdur frá Millum Fjarða og inn ímóti bygdini í Funningsfirði. 

Næsti teinur er tískil at breiðka vegin inni í bygdini. Talan er um ein lítlan kilometur afturat 

at breiðka fram til íbindingina til havnarlagið. 

2 mió. kr. verða játtaðar til ferðsluábøtur, Vágar, soleiðis at arbeiðið kann halda fram. 

1,5 mió. kr. verða játtaðar til verkætlanina Depilssvingið, soleiðis at arbeiðið kann byrja. 

Ætlanin er, at grót úr Tunlunum Norð um Fjall kann nýtast til hetta. 

Tilsamans 6,5 mió. kr. 

     

05.38.4.04 Ráðið fyri ferðslutrygd  Stuðulsj. 200 - 

Játtanin verður hækkað við 200 tús. kr. til at seta á stovn skaðanevnd. 

     

06.13.1.01 Sendistovur  Rakstrarj. -160 - 

Játtanin verður lækkað við 160 tús. kr. 

     

06.33.2.16 Stuðul til feløg  Stuðulsj. 50 - 

Játtanin verður hækkað við 50 tús. kr. til Felagið Føroysk ross. Samstundis heitir nevndin á 

landsstýrismannin um at finna loysnir viðvíkjandi varðveiting av føroysku rossunum. 

06.37.2.14 Endurgjald til filmsverkætlanir  Stuðulsj. 1.600 - 

Játtanin á 200 tús. kr. nøktar ikki tørvin fyri endurgjald til filmsverkætlanir í 2023. Ein 

ítøkilig verkætlan er innkomin, sum ber við sær arbeiði í Føroyum fyri 6,3 mió. kr., og 

sostatt endurgjald á 1,6 mió. kr. Filmurin hevur fingið tilsøgn um 7,8 mió. kr. í stuðli frá 

Det Danske Filmsinstitut. Tilsøgnin er treytað av, at 25% afturbering fæst í Føroyum. 

Ætlanin er, at filmurin skal takast upp mai-juni í Suðuroy, og at hann verður liðugur í 

desember 2023. 

Játtanin til filmsafturbering verður í hesum sambandi hækkað við 1,6 mió. kr. í 2023. 

     

06.37.5.04 Heilsufrøðiliga starvsstovan  Rakstrarj. -100 - 

Játtanin verður lækkað við 100 tús. kr. 

     

07.11.1.09 Barna- og útbúgvingarmálaráðið  Rakstrarj. -4.425 - 

Virksemið hjá Yrkisdeplinum á undirkontu 21 verður flutt til nýggja sjálvstøðuga 

høvuðskontu. 

     

07.21.3.12 Gigni - heilsufrøði fyri børn & ung  Rakstrarj. -80 - 

Játtanin verður lækkað við 80 tús. kr. 

     

07.21.3.14 Barnaverndarstovnar  Rakstrarj. -500 - 

Játtanin verður lækkað við 500 tús. kr. 

     

07.21.3.16 Stuðul til feløg  Stuðulsj. 200 - 

Játtanin verður hækkað við 200 tús. kr. til undirkontu 2. Familjumenning við MEA. 

     

07.23.1.25 Barnabókaútgáva  Stuðulsj. 400 - 

Játtanin verður hækkað við 400 tús. kr. Hetta fyri at tryggja at støðið kann haldast, tá um 

barnabókaútgávu ræður og at styrkja arbeiðið við at gera eitt nú talgilt tilfar til børn. 

     

07.23.1.37 Stuðul til feløg  Stuðulsj. 50 - 

Játtanin verður hækkað við 50 tús. kr. til undirkontu 2. Føroyamál, til at stuðla arbeiðinum 

hjá felagnum til gagns fyri lærugreinina føroyskt. 

     

07.23.1.99 Yrkisdepilin  Rakstrarj. 4.425 - 

Játtanin til Yrkisdepilin verður flutt higar at verða ein sjálvstøðug játtan frá at hava verið á 

egnari undirkontu á rakstrarjáttanini hjá Barna- og útbúgvingarmálaráðnum. 

     

07.23.2.02 Sernám  Rakstrarj. -200 - 

Játtanin verður lækkað við 200 tús. kr. á undirkontu 20. Sernám. 

07.23.2.03 Stuðul til fólkaskúlar  Stuðulsj. -1.000 - 

Játtanin verður lækkað við 1 mió. kr. á undirkontu 3. Privatir skúlar. 

     

07.23.2.05 Skúlatilboð til ung við breki (Rásin)  Løguj. -4.000 - 

Játtanin verður lækkað við 4 mió. kr. Nevndin hevur fingið upplýst, at arbeiðið er seinkað, 

og at tørvur tí ikki verður á allari teirri uppskotnu játtanini í 2023. 

     

07.23.3.02 Miðnám á Kambsdali  Løguj. -2.100 - 

Játtanin verður lækkað við 2,1 mió. kr. Nevndin hevur fingið upplýst, at arbeiðið er 

seinkað, og at tørvur tí ikki verður á allari teirri uppskotnu játtanini í 2023. 

     

07.23.3.07 Tekniski skúli í Klaksvík  Løguj. 2.200 - 

Játtaðar verða 2,2 mió. kr. til arbeiðið viðvíkjandi ventilasjónsviðurskiftunum. 

Landstýrismaðurin hevur sett 2,2 mió. kr. av til arbeiðið, ið er bráðneyðugt. Nevndin setir 

aðrar 2,2 mió. kr. av, so arbeiðið kann gerast liðugt. 

Átekning 

Landsstýrismanninum verður heimilað at flyta óbrúkta játtan til seinni fíggjarár. 

     

07.23.3.13 Fab Lab  Rakstrarj. 300 - 

Játtanin verður hækkað 300 tús. kr. til undirkontu 20. Fab Lab á Kambsdali. Hækkingin er 

fyri at styrkja og menna arbeiðið við Fab Lab. 

     

07.23.5.07 Frítíðarundirvísing  Rakstrarj. 300 - 

Játtanin verður hækkað við 300 tús. kr. til undirkontu 21. Undirvísing í føroyskum fyri 

fremmandmælt, sum er tað, ið restar í, fyri at fult virksemi kann verða í 2023. 

     

07.23.5.10 Musikkskúlar  Rakstrarj. 500 - 

Játtanin verður hækkað við 500 tús. kr. fyri at røkka fleiri næmingum. 

     

07.23.6.05 Maritimir skúlar  Rakstrarj. -150 - 

Játtanin verður lækkað við 150 tús. kr. á undirkontu 20. Vinnuháskúlin. 

     

07.23.6.16 Fróðskaparsetur Føroya  Rakstrarj. -700 - 

Játtanin verður lækkað við 700 tús. kr. á undirkontu 20. Fróðskaparsetur Føroya. 

     

07.23.6.24 Altjóða granskingar- og menningarsamstarv  Stuðulsj. -600 - 

Játtanin verður lækkað við 600 tús. kr. á undirkontu 1. Evropiskt granskingar-og 

menningarsamstarv. 

07.23.7.04 Lestrarstuðul  
Lógarbundin 

j. 
-1.300 - 

Játtanin verður lækkað við 1,3 mió. kr. á undirkontu 1. Stuðulsveitingar. 

     

11.20.1.07 Tiltøk móti rúsdrekkamisnýtslu  Stuðulsj. 500 - 

Játtanin verður hækkað við 500 tús. kr. til tilboðið Títt Rúm hjá Bláa Krossi samsvarandi 

heildarætlan um at fyribyrgja og tálma rúsevnamisnýtslu í Føroyum 2022-2028. 

     

11.20.1.08 Stuðul til feløg  Stuðulsj. 500 - 

500 tús. kr. verða fluttar higar av rakstrarjáttanini hjá Landssjúkrahúsinum, høvuðskontu 

11.20.3.04. Landssjúkrahúsið (Rakstrarj.). Upphæddin skal veitast sum stuðul á 250 tús. 

kr. til Føroya Psoriasisfelag og 250 tús. kr. til Føroya Giktafelag at nýta til klimaviðgerðir. 

Serstøk undirkonta skal gerast til hvørt av feløgunum. 

     

11.20.1.10 Koppsetingar  
Lógarbundin 

j. 
-2.500 - 

Játtanin verður lækkað við 2,5 mió. kr. 

     

11.20.2.03 Heilsutrygdarveitingar  Rakstrarj. -3.000 - 

Játtanin verður lækkað við 3 mió. kr. á undirkontu 20. Vanligt virksemi. 

     

11.20.2.08 Apoteksverkið  Rakstrarj. -6.500 - 

Fyri at hýsa ætlaða økta virkseminum hjá Apoteksverkinum á Staravegi 15, verður farið 

undir at umbyggja hølini (lm. 63/2022). Samlaða løguupphæddin fyri verkætlanina er 19 

mió. kr., ið sambært uppskotinum verða brúktar yvir 2 ár; 6,5 mió. kr. í 2023 og 12,5 mió. 

kr. í 2024. Samstundis verður avlopskrav samsvarandi løguupphæddini sett 

Apoteksverkinum. Vegleiðandi verður avlopskravið sett saman soleiðis: 6,5 mió. kr. í 

avlopi í 2023, 6,5 mió. kr. í 2024 og 6 mió. kr. í 2025. Samanlagt er talan sostatt um 

útreiðsluneutrala verkætlan. 

Játtanin verður lækkað við 6,5 mió. kr. samsvarandi avlopskravinum fyri 2023. 

     

11.20.2.09 Apoteksverkið  Løguj. 6.500 - 

Fyri at hýsa ætlaða økta virkseminum hjá Apoteksverkinum á Staravegi 15, verður farið 

undir at umbyggja hølini. Umbyggingin ber við sær, at partur av goymsluhøllini verður 

gjørdur til tvær hæddir (dekk verður sett í). Á henda hátt verður økt um fermetratalið av 

gólvplássi. Í ætlanini ber soleiðis til at fáa nýggja avgreiðslu og goymslurúm, fleiri fundar- 

og undirvísingarhøli, og umstøður at hýsa starvsfólkunum við skrivstovum og 

felagsmatstovu. Verkætlanin er mett at kosta 19 mió. kr., og ætlanin er, at verkætlanin skal 

vera liðug í 2024. Samlaða løguupphæddin fyri verkætlanina er 19 mió. kr. Ein mió. kr. er 

brúkt til fyrireiking, og verður samlaði kostnaðurin sostatt 20 mió. kr. Verklagslóg er til 

viðgerðar í tinginum, lm. 63/2022. Apoteksverkið er landsfyritøka, og verður krav sett um, 

at avlop skal vera á rakstrarjáttanini nøkur ár fram til at fíggja verkætlanina. 

Játtanin til endamálið verður sett til 6,5 mió. kr. í 2023. 

Átekning 

Landsstýrismanninum verður heimilað at flyta óbrúkta játtan til seinni fíggjarár. 

     

11.20.3.04 Landssjúkrahúsið  Rakstrarj. 1.000 - 

Játtanin verður hækkað við 1.400 tús. kr. til tveir demenssamskiparar í Sjúkrahúsverkinum 

sambært demensætlanini og við 100 tús. kr., soleiðis at barnakonur úr Suðuroy, sum verða 

sendar á Landssjúkrahúsið at eiga, og familjur teirra, ikki fáa rokning fyri gisting og 

vistarhald. 

Játtanin verður lækkað við 500 tús. kr., sum verða fluttar til høvuðskontu 

11.20.1.08. Stuðul til feløg (Stuðulsj.), har tær verða veittar sum stuðul til Føroya 

Psoriasisfelag og Føroya Giktafelag at nýta til klimaviðgerðir. 

Samanlagt er sostatt talan um eina øking í játtanini á 1 mió. kr. 

     

11.20.3.16 Suðuroyar sjúkrahús  Løguj. 3.000 - 

Játtaðar verða 3 mió. kr. til at byrja tað átrokandi viðlíkahaldið sambært støðulýsingini í 

heildarætlanini á vári 2022 fyri sjúkrahúshúsverkið í ár. 

Átekning 

Landsstýrismanninum verður heimilað at flyta óbrúkta játtan til seinni fíggjarár. 

     

11.20.3.22 Greiningar- og viðgerðarmiðstøðin  Rakstrarj. -1.000 - 

Játtanin verður lækkað við 1 mió. kr. nú arbeiðsbólkurin ikki er liðugur, og øll tann 

uppskotna játtanin tí ikki kann væntast at verða brúkt í ár. 

     

12.21.1.12 Endur- og viðlíkahaldsvenjing  Rakstrarj. 1.000 - 

Játtanin verður hækkað við 1 mió. kr. til taluvenjing. Landsstýrismaðurin hevur upplýst fyri 

nevndini, at hann ætlar at fara undir arbeiðið at finna fram til, hvussu taluvenjing skal 

skipast frameftir seinni í ár. Tørvurin á taluvenjing er ovurstórur, og hevur tað stóran 

týdning fyri eina væleydnaða endur- og viðlíkahaldsvenjing, at taluvenjing verður veitt. 

Játtanin verður hækkað fyri at gera tað møguligt í størri mun at veita borgarum, ið tørva 

tað, taluvenjing. 

     

12.21.1.22 Stuðul til feløg  Stuðulsj. 300 - 

Játtanin verður hækkað við 300 tús. kr. til undirkontu 2. Reyði Krossur til at styrkja 

umsitingina. 

12.21.1.23 Stuðul til fyriskipanir fyri heimleys  Stuðulsj. 200 - 

Játtanin verður hækkað við 200 tús. kr. til undirkontu 4. Umsorganarheimið Gloria fyri at 

tryggja virksemið fyri heimleys. 

     

12.21.3.09 Familjuískoyti  
Lógarbundin 

j. 
12.000 - 

Uppskot til broyting í løgtingslóg um familjuískoyti varð samtykt í Løgtinginum 22. mars 

2023 (lm. 56/2022). Endamálið við uppskotinum er at minka um ringastu avleiðingarnar av 

prísvøkstrinum, ið hevur verið síðsta árið. Hetta verður gjørt við at veita húskjum við 

lágum inntøkum, sum ikki hava ognir av týdningi, ein fíggjarligan stuðul við upphædd á 

12.000 kr., sum verður útgoldin eina ferð. Um 800 húski fáa hjálparískoyti, verða 

meirútreiðslurnar av hesum mettar til 9,6 mió. kr. 

Harumframt hækkar vanliga familjuískoytið í tíðarskeiðinum 1. juni til 31. desember 2023, 

soleiðis at barnafamiljur við lágum inntøkum, og sum ikki hava ognir, fáa ein eyka 

fíggjarligan styrk. Hækkingin í familjuískoytinum er 750 kr. um mánaðin fyri hvørt barnið. 

Meirútreiðslurnar av hesum verða mettar til 2,4 mió. kr. 

Játtanin verður tí hækkað við 12 mió. kr. 

     

12.21.5.01 Stuðul til feløg teirra, ið bera brek  Stuðulsj. 300 - 

Játtanin verður hækkað við 300 tús. kr. til undirkontu 3. MEGD til at styrkja lima- og 

verkætlanargrunnin. 

     

12.21.8.01 Fólkapensjón  
Lógarbundin 

j. 
-3.000 - 

Játtanin verður lækkað við 3 mió. kr. 

     

12.21.8.05 Fyritíðarpensjón  
Lógarbundin 

j. 
-3.500 - 

Játtanin verður lækkað við 3,5 mió. kr. 

     

12.24.1.13 Ymiskir studningar  Stuðulsj. 500 - 

Játtanin verður hækkað við 100 tús. kr. til undirkontu 5. Listafólkasamband Føroya til at 

styrkja virksemið. 

Eingangsstuðul á 400 tús. kr. verður játtaður á serstakari undirkontu til verkætlanina 

Ovasavn í Nólsoy. 

     

12.24.3.06 Onnur søvn  Stuðulsj. 100 - 

Játtanin verður hækkað við 100 tús. kr. til undirkontu 07. Skjalasøvn: Skjalasavnið á 

Tvøroyri. 

12.24.3.33 Mentanarhús í Klaksvík, løgustuðul  Stuðulsj. 7.000 - 

Játtaðar verða 7 mió. kr. til verkætlanina mentanarhús í Klaksvík, Varpið. 

Nevndin heldur, hetta er ein spennandi verkætlan, og hevur valt at játta 7 mió. kr. afturat 

teimum 5 mió. kr., ið vórðu játtaðar fyri 2022. Harvið er samlaða játtanin 12 mió. kr. í mun 

til upprunaligu umbønina á 15 mió. kr. Við hesum er landsins partur av stuðlinum tann 

størsti fyriuttan stuðulin frá Klaksvíkar kommunu. Sostatt metir nevndin, at landsins partur 

er hóskandi. 

     

12.24.6.06 Ítróttasamband Føroya  Stuðulsj. 1.000 - 

Játtanin verður hækkað við 1.000 tús. kr., nú nevndin er kunnað um, at inntøkurnar hjá ÍSF 

dvína hetta fíggjarárið. 

     

14.11.1.28 Løgmálaráðið  Rakstrarj. 340 - 

Raðfest verður at dagføra útlendingalóggávuna, sum er danskt málsøki, og 

integratiónslóggávuna, sum er yvirtikið málsøki. Í hesum sambandi verður játtanin hækkað 

340 tús. kr. til fulltrúastarv at verða sett skjótast gjørligt, væntandi frá 1. august. 

     

14.13.3.03 Neyðhjálp og menningarsamstarv  Stuðulsj. 2.500 - 

Játtanin verður hækkað við tilsamans 2,5 mió. kr. helvt um helvt á undirkontu 1. Neyðhjálp 

og 2. Menningarsamstarv. Nevndin vil styrkja neyðhjálpina og menningarsamstarvið og 

gera tað møguligt hjá føroyskum hjálparfelagsskapum at fáa stuðul eftir umsókn í ár. 

     

18.30.1.01 Stuðul til umhvørvisverndartiltøk  Stuðulsj. 200 - 

Játtanin verður hækkað við 200 tús. kr. 

     

20.52.2.01 Meirvirðisgjald   - -25.000 

Nettoinntøkurnar frá meirvirðisgjaldinum verða 25 mió. kr. lægri í 2022, enn tá 

fíggjarlógaruppskotið fyri 2023 varð lagt fyri Løgtingið. Tískil er játtanin fyri 2023 

framskrivað við 25 mió. kr. ov nógv. 

Inntøkujáttanin verður tí lækkað við 25 mió. kr. í 2023. 

     

20.52.3.04 Útluting frá partafeløgum og grunnum   - 52.500 

Nevndin í BankNordik mælir til, at aðalfundurin tekur undir við, at útgoldnar verða 250 

mió. kr. í vinningsbýti. Av hesum stava 135 mió. kr. frá serstakari kapitaltillaging, meðan 

115 mió. kr. svara til 70% av ársúrslitinum í 2022. Landið eigur um 35% av 

partapeninginum í BankNordik. Hetta hevur við sær, at metingin fyri inntøkujáttanina kann 

hækka við 52,5 mió. kr. í 2023. 

Broytingarnar hava eitt RLÚ 1 avlop á 2,7 mió. kr., sí talvu niðanfyri, ið tekur samanum broytingar 

nevndarinnar. 

 

Broyting í RLÚ 1 
Játtanar yvirlit 

Tús. kr. Netto Útreiðslur Inntøkur 

Útreiðsluætlan  .............................. -14.830 12.670 27.500 

Løguætlan  .................................. 12.100 12.100 - 

        

 

Við hesum viðmerkingum setir ein samd nevnd fram soljóðandi  

 

 

b r o y t i n g a r u p p s k o t 

 

 

 

 

§ 1 Løgtingið 
Játtanar yvirlit 

Tús. kr. Netto Útreiðslur Inntøkur 

Útreiðsluætlan  .............................. 6.550 6.550 - 

Løguætlan  .................................. - - - 

        

  Útr. Innt. 

   -Tús. Kr.- 

10.1 Løgtingið 

10.1.02 Eftirløn og bíðiløn til løgtingsmenn 

(Lógarbundin j.)  
U: 12.900 - 

   BU: -500 - 

10.1.03 Løgtingsarbeiði (Rakstrarj.)  U: 51.405 - 

   BU: 7.050 - 

§ 3 Fíggjarmál 
Játtanar yvirlit 

Tús. kr. Netto Útreiðslur Inntøkur 

Útreiðsluætlan  .............................. -630 -630 - 

Løguætlan  .................................. - - - 

        

  Útr. Innt. 

   -Tús. Kr.- 

15.1 Fíggjarfyrisiting v.m. 

15.1.04 TAKS (Rakstrarj.)  U: 76.867 - 

   BU: -350 - 

15.1.07 Føroya gjaldstova (Rakstrarj.)  U: 35.341 - 

   BU: -180 - 

15.1.09 Talgildu Føroyar, rakstur (Rakstrarj.)  U: 20.407 - 

   BU: -100 - 

 

 

§ 5 Fiskivinnu- og samferðslumál 
Játtanar yvirlit 

Tús. kr. Netto Útreiðslur Inntøkur 

Útreiðsluætlan  .............................. 200 200 - 

Løguætlan  .................................. 6.500 6.500 - 

        

  Útr. Innt. 

   -Tús. Kr.- 

38.1 Vegir og havnir 

38.1.07 Nýggir landsvegir (Løguj.)  U: 140.100 100 

   BU: 6.500 - 

38.4 Ferðslutrygd 

38.4.04 Ráðið fyri ferðslutrygd (Stuðulsj.)  U: 1.200 - 

   BU: 200 - 

 

  



15 / 21 

 

 

§ 6 Uttanríkis- og vinnumál 
Játtanar yvirlit 

Tús. kr. Netto Útreiðslur Inntøkur 

Útreiðsluætlan  .............................. 1.390 1.390 - 

Løguætlan  .................................. - - - 

        

  Útr. Innt. 

   -Tús. Kr.- 

13.1 Sendistovur 

13.1.01 Sendistovur (Rakstrarj.)  U: 31.975 - 

   BU: -160 - 

33.2 Landbúnaðarstudningur 

33.2.16 Stuðul til feløg (Stuðulsj.)  U: 100 - 

   BU: 50 - 

37.2 Ymiskur studningur 

37.2.14 Endurgjald til filmsverkætlanir (Stuðulsj.)  U: 200 - 

   BU: 1.600 - 

37.5 Almennir karmar 

37.5.04 Heilsufrøðiliga starvsstovan (Rakstrarj.)  U: 21.338 - 

   BU: -100 - 

 

 

§ 7 Barna- og útbúgvingarmál 
Játtanar yvirlit 

Tús. kr. Netto Útreiðslur Inntøkur 

Útreiðsluætlan  .............................. -2.780 -2.780 - 

Løguætlan  .................................. -3.900 -3.900 - 

        

  Útr. Innt. 

   -Tús. Kr.- 

11.1 Fyrisiting 

11.1.09 Barna- og útbúgvingarmálaráðið (Rakstrarj.)  U: 16.521 - 

   BU: -4.425 - 

21.3 Barnastuðul 

21.3.12 Gigni - heilsufrøði fyri børn & ung 

(Rakstrarj.)  
U: 17.689 - 

   BU: -80 - 

21.3.14 Barnaverndarstovnar (Rakstrarj.)  U: 43.393 - 

   BU: -500 - 



16 / 21 

 

21.3.16 Stuðul til feløg (Stuðulsj.)  U: 1.250 - 

   BU: 200 - 

23.1 Ymsar útreiðslur 

23.1.25 Barnabókaútgáva (Stuðulsj.)  U: 2.081 - 

   BU: 400 - 

23.1.37 Stuðul til feløg (Stuðulsj.)  U: 301 - 

   BU: 50 - 

23.1.99 Yrkisdepilin (Rakstrarj.)  U: - - 

   BU: 4.425 - 

23.2 Fólkaskúlin v.m. 

23.2.02 Sernám (Rakstrarj.)  U: 42.073 - 

   BU: -200 - 

23.2.03 Stuðul til fólkaskúlar (Stuðulsj.)  U: 17.523 2.500 

   BU: -1.000 - 

23.2.05 Skúlatilboð til ung við breki (Rásin) (Løguj.)  U: 7.800 - 

   BU: -4.000 - 

23.3 Miðnámsútbúgvingar 

23.3.02 Miðnám á Kambsdali (Løguj.)  U: 12.200 - 

   BU: -2.100 - 

23.3.07 Tekniski skúli í Klaksvík (Løguj.)  U: - - 

   BU: 2.200 - 

23.3.13 Fab Lab (Rakstrarj.)  U: 855 - 

   BU: 300 - 

23.5 Fólkaupplýsing 

23.5.07 Frítíðarundirvísing (Rakstrarj.)  U: 9.831 - 

   BU: 300 - 

23.5.10 Musikkskúlar (Rakstrarj.)  U: 17.854 - 

   BU: 500 - 

23.6 Hægri útbúgvingar og gransking 

23.6.05 Maritimir skúlar (Rakstrarj.)  U: 30.460 - 

   BU: -150 - 

23.6.16 Fróðskaparsetur Føroya (Rakstrarj.)  U: 147.978 - 

   BU: -700 - 

23.6.24 Altjóða granskingar- og menningarsamstarv 

(Stuðulsj.)  
U: 9.300 - 

   BU: -600 - 

23.7 Lestrarstuðul 

23.7.04 Lestrarstuðul (Lógarbundin j.)  U: 139.750 960 

   BU: -1.300 - 

 

 

C. Átekningar 

Nr. 34. Høvuðskonta 7.23.3.07. Tekniski skúli í Klaksvík (Løgujáttan) 

Landsstýrismanninum verður heimilað at flyta óbrúkta játtan til seinni fíggjarár. 

 

 

§ 11 Heilsumál 
Játtanar yvirlit 

Tús. kr. Netto Útreiðslur Inntøkur 

Útreiðsluætlan  .............................. -11.000 -11.000 - 

Løguætlan  .................................. 9.500 9.500 - 

        

  Útr. Innt. 

   -Tús. Kr.- 

20.1 Fyribyrging 

20.1.07 Tiltøk móti rúsdrekkamisnýtslu (Stuðulsj.)  U: 1.925 - 

   BU: 500 - 

20.1.08 Stuðul til feløg (Stuðulsj.)  U: 300 - 

   BU: 500 - 

20.1.10 Koppsetingar (Lógarbundin j.)  U: 9.400 - 

   BU: -2.500 - 

20.2 Heilsutænastur 

20.2.03 Heilsutrygdarveitingar (Rakstrarj.)  U: 258.126 - 

   BU: -3.000 - 

20.2.08 Apoteksverkið (Rakstrarj.)  U: 0 - 

   BU: -6.500 - 

20.2.09 Apoteksverkið (Løguj.)  U: - - 

   BU: 6.500 - 

20.3 Sjúkrahúsverkið v.m. 

20.3.04 Landssjúkrahúsið (Rakstrarj.)  U: 912.993 - 

   BU: 1.000 - 

20.3.16 Suðuroyar sjúkrahús (Løguj.)  U: - - 

   BU: 3.000 - 

20.3.22 Greiningar- og viðgerðarmiðstøðin 

(Rakstrarj.)  

U: 2.000 - 

   BU: -1.000 - 

 

 

C. Átekningar 

Nr. 35. Høvuðskonta 11.20.2.09. Apoteksverkið (Løgujáttan) 

Landsstýrismanninum verður heimilað at flyta óbrúkta játtan til seinni fíggjarár. 

Nr. 36. Høvuðskonta 11.20.3.16. Suðuroyar sjúkrahús (Løgujáttan) 

Landsstýrismanninum verður heimilað at flyta óbrúkta játtan til seinni fíggjarár. 

 

 

 

 

 

§ 12 Almanna- og mentamál 
Játtanar yvirlit 

Tús. kr. Netto Útreiðslur Inntøkur 

Útreiðsluætlan  .............................. 15.900 15.900 - 

Løguætlan  .................................. - - - 

        

  Útr. Innt. 

   -Tús. Kr.- 

21.1 Fyrisiting 

21.1.12 Endur- og viðlíkahaldsvenjing (Rakstrarj.)  U: 12.286 - 

   BU: 1.000 - 

21.1.22 Stuðul til feløg (Stuðulsj.)  U: 9.415 - 

   BU: 300 - 

21.1.23 Stuðul til fyriskipanir fyri heimleys 

(Stuðulsj.)  
U: 10.300 - 

   BU: 200 - 

21.3 Barnastuðul 

21.3.09 Familjuískoyti (Lógarbundin j.)  U: 9.760 - 

   BU: 12.000 - 

21.5 Stuðul til eldri og teirra, ið bera brek 

21.5.01 Stuðul til feløg teirra, ið bera brek (Stuðulsj.)  U: 4.832 - 

   BU: 300 - 

21.8 Sosialar pensjónir 

21.8.01 Fólkapensjón (Lógarbundin j.)  U: 669.703 - 

   BU: -3.000 - 

21.8.05 Fyritíðarpensjón (Lógarbundin j.)  U: 309.407 - 

   BU: -3.500 - 

24.1 Ymsar útreiðslur 

24.1.13 Ymiskir studningar (Stuðulsj.)  U: 5.050 - 

   BU: 500 - 

24.3 Mentanararvur 

24.3.06 Onnur søvn (Stuðulsj.)  U: 10.788 - 

   BU: 100 - 

24.3.33 Mentanarhús í Klaksvík, løgustuðul 

(Stuðulsj.)  
U: - - 

   BU: 7.000 - 

24.6 Ítróttur 

24.6.06 Ítróttasamband Føroya (Stuðulsj.)  U: 14.700 - 

   BU: 1.000 - 

 

 
§ 14 Lógarmál 

Játtanar yvirlit 

Tús. kr. Netto Útreiðslur Inntøkur 

Útreiðsluætlan  .............................. 2.840 2.840 - 

Løguætlan  .................................. - - - 

        

  Útr. Innt. 

   -Tús. Kr.- 

11.1 Fyrisiting 

11.1.28 Løgmálaráðið (Rakstrarj.)  U: 6.934 - 

   BU: 340 - 

13.3 Menningarsamstarv og neyðhjálp 

13.3.03 Neyðhjálp og menningarsamstarv (Stuðulsj.)  U: 13.000 - 

   BU: 2.500 - 

§ 18 Umhvørvismál 
Játtanar yvirlit 

Tús. kr. Netto Útreiðslur Inntøkur 

Útreiðsluætlan  .............................. 200 200 - 

Løguætlan  .................................. - - - 

        

  Útr. Innt. 

   -Tús. Kr.- 

30.1 Umhvørvi 

30.1.01 Stuðul til umhvørvisverndartiltøk (Stuðulsj.)  U: 700 - 

   BU: 200 - 

 

 

 

§ 20 Inntøkur 
Játtanar yvirlit 

Tús. kr. Netto Útreiðslur Inntøkur 

Útreiðsluætlan  .............................. -27.500 - 27.500 

Løguætlan  .................................. - - - 

        

  Útr. Innt. 

   -Tús. Kr.- 

52.2 Avgjøld og tollur 

52.2.01 Meirvirðisgjald  U: 210.000 2.320.000 

   BU: - -25.000 

52.3 Ymsar inntøkur 

52.3.04 Útluting frá partafeløgum og grunnum  U: - 71.000 

   BU: - 52.500 

 

 

 

Við hesum ymisku viðmerkingum og broytingaruppskoti tekur ein samd nevnd undir við málinum 

og mælir Løgtinginum til at samtykkja uppskotið.



 

Fíggjarnevndin, 23. mars 2023 

 

 

 

 

Eyðgunn Samuelsen Beinir Johannesen Bjarni Hammer 

formaður  næstformaður 

 

 

 

Eirikur í Jákupsstovu Hanna Jensen Magnus Rasmussen 

 

 

 

Steffan Klein Poulsen 

 

 

 

 


